
Мэтай акцыі была падтрым-
ка дэмакратычных працэсаў 
ў Беларусі. Зарэгістраваны 
ў Швецыі самалёт вылецеў 
з суседняй Літвы і без даз-
волу пранік у паветраную 
прастору Беларусі. Як затым 
высветлілася, да “плюшава-
га дэсанту” мелі дачыненне 
Пэр Кромвэл, кіраўнік швед-
скай кампаніі Studio Total, То-
мас Мазэці і Ганна Ліна Фрэй 
са Швецыі.  Незалежныя і 
еўрапейскія СМІ падхапілі 
навіну і раструбілі на ўвесь 
свет пра бездапаможнасць 
сістэмы аддзелаў Ваенна-па-
ветраных сілаў і Войскаў су-
працьпаветранай абароны 
Беларусі. Натуральна, шырокі 
грамадскі рэзананс даў падста-
ву сумнявацца ў боегатоўнасці 
не толькі беларускіх, але і са-
юзных сродкаў СПА. 

Адказ рэжыму на “дзіцячую 
забаўку” няпрошаных гасцей 
са Швецыі быў як заўсёды 
прадказальны і жорсткі, 
але запознены у часе. Па 
першае, кіраўнік краіны 
вызваліў з пасадаў старшы-
ню Дзяржаўнага памежнага 

камітэту Ігара Рачкоўскага 
і камандуючага Ваенна-
паветранымі сіламі і Войскамі 
супрацьпаветранай абароны 
Узброеных сіл генэрал-маёра 
Дзмітрыя Пахмелкіна. Па дру-
гое, пацярпелі нявінныя людзі: 
быў арыштаваны 20-гадовы 
студэнт Інстытута журналістыкі 
БДУ Антон Сурапін, які фота 
плюшавых мядзведзікаў 
размясціў у інтэрнэце. Цяпер 
яму пагражае ад 3-х да 7-мі 
гадоў турмы  за “наўмыснае пе-
расячэнне дзяржаўнай мяжы 
РБ”. 

Між тым, рэжым Лукашэнкі 
працягвае эскалацыя 
канфлікту. Безумоўна, гэта ца-
цачнае бамбардаванне стала 
моцным псіхалагічным ударам 
па прэстыжу вертыкалі ўлады, 
па іміджу кіраўніка краіны. 
Таму кіраўніцтва Беларусі так 
балюча ўспрыняла недарэчны 
жарт маладзёнаў на аднама-
торным самалёціку і адрэага-
вала неадэкватна. Нягледзячы 
на тое, што самалёт быў пры-
ватны і шведская дзяржава не 
мае да гэтага ніякага дачынен-
ня, улады развязалі дыплама-

тычны скандал са Швецыяй.  
Высылка амбасадара Швецыі 
Стэфана Эрыксана для іх 
наўпрост абярнулася адэкват-
ным адказам з боку Швецыі – 
адтуль выслалі двух беларускіх 
дыпламатаў.  Неўзабве МЗС 
Беларусі наогул заявіла, што 
закрывае сваю амбасаду ў 
Швецыі і патрабуе ад швед-
скага боку, каб  яны зрабілі тое 
самае. Пакуль што размоваў 
аб разрыве дыпламатычных 
адносін няма. 

І хаця ў цэлым гэта гісторыя 
выглядае на высакародную 
піяр-акцыю, усё ж такі ў ёй 
больш негатыўных момантаў. 

Сутнасць справы ў тым, што 
ў Еўропе дрэнна разумеюць 
ненармальныя рэчы, якія ад-
бываюцца ў Беларусі. У той жа 
Швецыі ніколі не было дык-
татуры, таму яе грамадзяне 
ўспрымаюць нелегітымных 
кіраўнікоў Беларусі як людзей, 
здольных на адэкватную рэак-
цыю. І само сабой,  чакалі ад-
паведнага адказу на акцыю, як 
тое адбываецца ў Еўропе. Ма-
быць наіўныя шведскія малад-
зёны думалі, што Лукашэнка 

выпусціць з турмы палітычных 
вязняў, дазволіць правесці дэ-
макратычныя выбары і пусціць 
на дзяржаўнае тэлебачанне 
апазіцыянераў. А над забаўкай 
і самі ўлады, і народ пасмяюц-
ца і забудуць. У нявыгадным 
становішчы цяпер Еўрасаюз 
– шведскія пілоты парушылі 
міжнароднаае заканадаўства. 
Цяпер для таго, каб захаваць 
імідж дэмакратычных краін, гэ-
тых летуноў трэба пакараць па 
закону ва ўласнай краіне, што 
зноў такі дабаўляе аўтарытэту 
Лукашэнку. 

Трэба памятаць, што для 
цяперашніх уладаў правы 
чалавека – пусты гук. А калі 
хтосьці збіраецца праводзіць 
палітычную піяр-акцыю, не-
абходна добра прадумаць яе 
наступствы, найперш для бе-
ларускага народа. Мяркую, 
што забавы з цацкамі дыкта-
туру не абрынуць. А магчыма 
адцягнуць на большы час той 
апошні смех, калі постсавец-
кае грамадства Беларусі буд-
зе развітваца са змрочным 
таталітарным мінулым.

Аляксандр Шчамлёў.

Цяжкая 
дарога да 
храма
Не такімі хуткімі тэмпамі, як хацелася 

б, вядзецца будаўніцтва новага храма 
ў Шуміліне. Толькі з 31 ліпеня зрабілі 
ўкладку падмурку, правялі дрэнажныя 
работы.  Аднак сабраных сродкаў хапіла 
на вагон цэменту і шчэбеню.

Варта адзначыць, што многія шумілінцы 
зрабілі ўласны уклад ў будаўніцтва хра-
ма ў імя заступніка Мікалая Цудатвор-
ца. Грамадзяне ахвяравалі грошы, ёсць 
сведчанні, што на некаторых дзярж-
прадпрыемствах і арганізацыях раё-
на  работнікі арганізавана здавалі па 
50 тысяч беларускіх рублёў. Дапамогу 
аказвалі і прыхажане. Таму кожны крок  
да ўдзелу ў гэтай высакароднай  справе, 
любая пасільная дапамога з’яўляецца  
адраджэннем духоўнасці чалавека. 
Але сабраных грошай не хапае, таму 
добры пачатак святай справы павінен 
мець працяг. Праваслаўны духоўны 
цэнтр Шумілінскай акругі па бласла-
венню пратаірэя Фёдара Пучынскага 
дзякуе ўсім, хто ахвяраваў грошы, унёс 
свой годны ўклад у пачатак будаўніцтва 
царквы. Гледзячы на праект царквы, 
уяўляеш, як там будуць збірацца людзі, 
закіпіць жыццё.  Наперадзе яшчэ шмат 
працы. Хочацца, каб людзі жылі да-
стойна, каб кожную справу пачыналі з 
Боскім блаславеннем, каб вярнулі сабе 
страчаную духоўнасць. 

С. Горкі.

НЕЗАЛЕЖНАЯ ГАЗЕТА ШУМІЛІНШЧЫНЫ

СЬВIТАНАК
Беларусь,
  твой народ
	 дачакаецца
Залацiстага,
	 яснага дня! 
М. Багдановiч.

МЯДЗВЕЖАЯ ПАСЛУГА
Яшчэ 4 ліпеня шведскія пілоты, абышоўшы беларускую супрацьпаветраную абарону, на наступны дзень пасля параду 

скінулі на Менск  сотні цацак. Да плюшавых мядзведзікаў былі прычэплены лозунгі ў падтрымку свабоды. Аднак дзеянні 
арганізатараў акцыі ніяк не змянілі сітуацыю з правамі чалавека на Беларусі ў лепшы бок. Наадварот, гэта правакацыя пры-
вяла да міжнароднага скандалу, кадравых ператасовак і крымінальнага пераследу незалежных журналістаў. 

У ЦЭНТРЫ УВАГІ

ПОГЛЯД РЭДАКТАРА ДУХОЎНАЕ ЖЫЦЦЁ

Аб дынаміцы эканамічнага і сацыяль-
нага развіцця раёна ў першым паўгоддзі 
далажылі на пасяджэнні райвыканка-
ма намеснікі. Пры гэтым са змястоўнай 
інфарамацыяй выступіла намеснік 
начальніка аддзела эканомікі Галіна 
Іваненка. Шмат увагі было нададзена ра-
боце прамысловасці, селькай гаспадаркі, 
будаўніцтву. Сельскагападарчая вытвор-
часць – базавая галіна раёна. Як аказала-
ся, аграрыі раёна гаспадарылі не лепшым 
чынам  – за першае паўгоддзе ту няма 
ніякага росту па аб’ёму вытворчасці ва-
лавай прадукцыі. Выраблена валавай 
прадукцыі на 105,5%, а запланаваны пры-
рост устаноўленага прагнозу быў 120%. 
Найбольш нізкія тэмпы росту прагнозных 
паказчыкаў валавой прадукцыі засталіся 
ў аграпрамысловых гаспадарках  
“Ульскі” (102,1%),  “Лаўжанскае” (102,7%), 
Мішневічы” (101,1%). 

Калі ў сельскай гаспадарцы няма 
зрухаў у бок лепшага, то гэтага не скажаш 
у цэлым аб рабоце прамысловасці раё-
на. Да прыкладу, СТАА “Вежа” павялічыла 
аб’ёмы вытворчасці у 2,2 разы,  ПП 
“Славянскі прадукт” – у 3 разы, цэх па за-
бою птушкі  “Вітконпрадукт” – у 3,1 раза. 

У полі зроку кіраўніцтва – вядучыя 
прадпрыемствы раёна, якія працуюць у 
рэжыме банкруцтва. Обальскі керамічны 

завод, які наогул знаходзіцца ў бядот-
ным стане, не справіўся з намечанымі 
планамі. Замест даведзенага задання па 
вытворчасці цэглы на 110% выраблена 
прадукцыі  толькі 58%. Не ў поўную магут-
насць працаваў і Шумілінскі льнозавод, 
якому было запланавана вытворчасць на 
110,5%, а дасягнулі лічбы ў 106,7%. 

У будаўнічай галіне адна з асноўных 
задач, якая ставілася арганізацыям раё-
на – гэта актыўная работа па выкананні 
прагнознага паказчыка па ўводу ў эксплу-
атацыю жылля.  Як высветлілася, асноўнае 
заданне за паўгоддзе было правалена: 
за студзень-чэрвень уведзена ў эксплу-
атацыю 1469 квадратных метраў жылля 
– толькі 36,7% ад прагнознага паказчы-
ка. Больш таго, усе будаўнічыя прадпры-
емствы раёна знізілі аб’ёмы  падрадных 
работ – толькі мінімальна наблізіліся да 
прагнозу. Не выйшлі на планавыя заданні 
Шумілінскае ПМС – 51,9%, Шумілінская 
ПМК – 37, 7% і іншыя. 

Што тычыцца раённага бюджэту, то за 
першае паўгоддзе  паступленне даходаў 
склала 38629,7 мільёнаў рублёў, што 
дазволіла выканаць план на 48, 3%. Да-
ходы склалі 38629,7 мільёнаў рублёў , 
у той час як запазычанасць у бюджэт 
прадпрыемстваў аграпрамысловага ком-
плексу па вяртанні атрыманых бюджэт-

ных займаў (13,5 мільярдаў). На сённяшні 
дзень, бадай што галоўныя клопаты ра-
ённага начальства павінны быць пра за-
работную плату. Відавочна, што паказчык 
узроўню заработнай платы – гэта адзін з 
самых галоўных паказчыкаў дзейнасці 
прадпрыемстваў, ён залежыць ад выка-
нання асноўных паказчыкаў сацыяльна-
эканамічнага развіцця. Сярэднеме-
сячная заработная плата, якя налічана 
работнікам за студзень-травень бягучага 
года склала ў сярэднім па раёне 2198,3 
тысячы рублёў (каля 270 долараў). 

Як бачна, вялікія надзеі нашых 
кіраўнікоў на павышэнне матэрыяльнага 
дабрабыту насельніцтва пакуль што не 
спраўдзіліся. Да абяцаныя заробкаў яшчэ 
перад прэзыдэнцкімі выбарамі ў 500 
долараў яшчэ далёка, станоўчая дынаміка 
развіцця народна-гаспадарчага комплек-
су раёна не забяспечана. За дапушчаныя 
сур’ёзныя збоі ў рабоце кіраўнік раё-
на Уладзімір Куранны мае намер пры-
цягнуць да адказнасці тых начальнікаў, 
якія не выйшлі не дабіліся адпаведных 
вынікаў работы.  На яго думку, стаўка на 
парадак і дысціпліну можа паўплываць на 
больш якасныя паказчыкі ў  вытворчай 
дзейнасці. Час для больш прадукцыйнай 
працы яшчэ ёсць. 

Алесь Шумскі. 

Напрыканцы ліпеня на чарговым пасяджэнні райвыканкама былі падведзены вынікі работы народнай гаспадаркі. З 
улікам той няпростай сітуацыі, у якой даводзіцца працаваць ёсць запланаваны рост у параўнанні з адпаведным перы-
дам мінулага года. Аднак шэраг прагнозных паказчыкаў і заданняў не выкананы. У сувязі з гэтым былі былі акрэслены 
задачы кіраўнікам шэрагу прадпрыемстваў раёна па выпраўленню сітуацыі.

Як завяршылі першае паўгоддзе

АБ’ЯВА
•	 Каб атрымліваць кож-

ны нумар газеты «Cвітанак» 
паведаміце рэдакцыі аб гэтым 
– зрабіце бесплатную падпіску. 
Калі не жадаеце атрымліваць 
газету, то патэлефануйце.

•	 Рэдакцыя « Cвітанка »  
змяшчае бясплатныя абвесткі 
чытачоў выдання. Дзеля раз-
мяшчэння абвесткі патэлефа-
нуйце ў рэдакцыю.

•	 Калі парушаны вашы 
правы спажыўца, працаўніка, 
то даем эфектыўныя пара-
ды па абароне права і пошуку 
бясплатных юрыстаў. Звяр-
тайцеся на адрас газеты 
«Світанка».

• Рэдакцыя запрашае да 
супрацоўніцтва неабыяка-
вых грамадзян. Вашы навіны, 
паведамленні – нашая падзяка. 
Словам, сувенірам

Наша газета стала размяшчаецца 
на партале http://kamunikat.org/, дзе 
зацікаўленыя грамадзяне могуць яе 
спампаваць са старонкі: http://kamunikat.
org/svitanak.html, што у каталагу “Пэры-
ёдыка” для далейшага выкарыстання 
яшчэ да з’яўлення газеты на паперы.

“СВІТАНАК” У ІНТЭРНЭЦЕ

Ідэя рэканструкцыі наспе-
ла даўно, але без рэальнай 
падтрымкі дзяржавы мясцовай 
гаспадарцы “Прыазёрны мір” 
падобныя буйнамаштабныя 
праекты аказаліся не пад сілу. 
Увогуле, нашаму раёну давед-
зена заданне правесці рэкан-
струкцыю як мінімум адной 
фермы ў кожным сельгаспрад-
прыемстве.

Што прадугледжвае рэкан-
струкцыя фермаў? Па-першае, 
гэта паляпшэнне ўмоў утры-
мання дойнага статку. Рэкан-
струкцыя ці новабудоўля дасць 
магчымасць жывёле камфортна 
адпачываць, вольна рухацца, 
эфектыўна выкарыстоўваць 
кармы, прыгатаваныя з дапамо-
гай кормараздатчыкаў. Аднача-
сова менш спатрэбіцца рабочай 
сілы, якой і без таго сёння не ха-

пае на нашых фермах, асабліва 
пры прывязным утрыманні 
кароў. І, натуральна, рэкан-
струкцыя мае на мэце стварэн-
не належных бытавых умоў для 
аператараў машыннага даення. 

Не ўнікаючы далё-
ка ў тэхналагічны план 
рэканструкцыі фермы ў 
Амбросавічах, заўважым, што 
пасля яе завяршэння ў поўнай 
меры аблегчылася  праца на-
шых жывёлаводаў, значна 
зменшыўся аб’ём ручной ра-
боты. Так, калі раней на двух 
кароўніках было занята дзесяць 
даярак, то цяпер хапае і чаты-
рох. 

Каб дабіцца высокіх 
паказчыкаў у жывёлагадоўлі 
і атрымліваць малако найвы-
шэйшага гатунку, безумоўна, 
патрэбна пераходзіць на сучас-

ную тэхналогію вытворчасці. 
Для павелічэння пагалоўя дой-
нага статку пры рэканструкцыі 
на ферме  ўвялі ў эксплуатацыю 
новую даільныю залу.  А дзяку-
ючы новай даільнай ўстаноўцы,  
у гаспадарцы спадзяюцца на 
прырост валавой вытворчасці 
малака. Праўда, на сённяшні 
дзень надоі пакуль што скла-
даюць 11 літраў на карову. 
Пры гэтым спрыяльныя ўмовы 
ўтрымання дойнага статку 
павінны станоўча адбіліся на 
якасці прадукцыі. Зараз усё ма-
лако ідзе гатункам экстра-клас. 

Фінансаванне вядзецца 
па некалькіх накірунках. Але і 
тут не ўсё так гладка. Асваен-
не грашовых сродкаў, нават 
па сучасных мерках, значныя, 
вылічваюцца мільярдамі рублёў. 
З пачатку года на будаўніцтва 

жывёлагадоўчага комплексу 
гаспадарка атрымала крэдыт 
на 14 мільярдаў рублёў у “Бела-
русбанку”. Аднак на ўзвядзенне 
другой чаргі з “Белаграпрам-
банка” было выдзелена ўсяго 
750 мільёнаў рублёў. Да таго ж 
патрабуюцца дадатковыя гро-
шы на будаўніцтва каля фермы 
станцыі абезжалезвання вады, 
каб замежнае абсталяванне не 
выйшла са строю. Усе сістэмы 
і вузлы павінны прамывацца 
толькі чыстай вадой. Апроч 
таго, у бліжэйшым будучым 
спатрэбіцца фінансаванне па 
лініі энергазберажэння, аховы 
навакольнага асяроддзя.  Як 
справяцца суб’екты гаспадаран-
ня з праблемамі новабудоўлі ў 
Амбросавічах – пакажа час. 

Уладзімір Амбросаў.

П ’ Я Н С Т В А  –  П Р Ы Ч Ы Н А  Б Ы ТА В Ы Х  К А Н Ф Л І К ТАЎ

У вёсцы Амбросавічы была здадзена ў эксплуатацыю першая чарга новай малочна-таварнай фермы. Узведзены два 
кароўнікі, разлічаныя на статак 280 галоў. Цяпер распачалося будаўніцтва другой чаргі, якая згодна з графікам павінна быць 
здадзена да першага кастрычніка.

У кожнага турыстычнага аб’екта 
свая непаўторная асаблівасць.  
Аграэкасядзіба “Дзвінскі край” на-
бывае папулярнасць сярод  турыстаў 
новымі паслугамі, якія прадстаўляе яе 
гаспадыня Лідзія Пацябенька. 

Турыстычная сядзіба ў Чэрчыцах, у 
адрозненне ад многіх іншых, не з’яўляецца 
шыкоўным  гатэлем. Наведнікаў тут зася-
ляюць ў звычайныя гасцявыя сялянскія 
домікі, дзе можна адчуць усю атмасферу 
вясковага жыцця. Гэта натуральная экзо-
тыка падабаецца многім турыстам – людзі 
не сядзяць за высокім плотам, яны могуць 
уліцца ў жыццё вёскі. 

Уласна і дамкі і іх гаспадыня Лідзія Па-
цябенька – гэта таксама адлюстраванне 
ладу жыцця  сядзібы, поглядаў на адпа-
чынак – у рэшце рэшт, планаў, звязаных з 
агратурызмам. Гаспадыня ўпэўнена, што 
сёлетнія турыстычныя сезоны трэба прэ-
зентаваць новымі відамі паслуг.   

Сярод сваіх кліентаў жадае бачыць 
людзей без шкодных звычак, якія ўмеюць 
і любяць бавіць вольны час не з келіхам 
гарэлкі ці віна ў руках, а з тэніснай ракет-
кай ці баскетбольным мячом. Менавіта 
таму сёлета фішкай новай паслугі сядзібы 
“Прыдзвінскі край” стала новаўвядзенне 
“сёрфінг”, вядома ж ў сваім, мясцовым 
варыянце. Аматары экстрэмальнага ад-
пачынку могуць пакатацца на плыце, зро-
бленага з мантажнай пены, які прывязва-
ецца да кацэра. 

Па-ранейшаму гасцям даспадобы ка-
рысная для здароўя лазня з духмянай 
парай, а каму патрэбна, то ёсць і лаз-
ня па-чорнаму.  Бліжэй пазнаёміцца з 
прыгожымі мясцінамі дапамагаюць па-
ходы ў лес за ягадамі і грыбамі. Выдатная 
прырода і свежае паветра на беразе За-
ходняй Дзвіны спрыяюць паўнацэннаму 
адпачынку. Можна і аздаравіцца, і рыбу 
павудзіць.  Аграэкасядзіба разлічана на 
сямейны адпачынак, таксама прыязджа-
юць турысты з калегамі і сябрамі. Да пас-
луг гасцей – традыцыйная беларуская кух-
ня. Яны могуць паласавацца прадукцыяй 
з уласнай гаспадаркі, экалагічна чыстай 
гароднінай – на ўласных сотках вырошч-
ваецца ўсё неабходнае. Сядзіба стала мес-
цам адпачынку для турыстаў з беларускіх 
гарадоў (Віцебск, Мінск) і Расійскай 
Федэрацыі (Масква, Санкт-Пецярбург)

Па ўсяму відаць, што людзі будуць пры-
язджаць, калі адчуюць адпаведную ат-
масферу, якая дапаможа ім “разгрузіць” 
штодзённыя клопаты, каб тут яны на ўсё 
забыліся і сапраўды расслабіліся.

С. Горкі.

ДЛЯ АМАТАРАЎ 
ЭКСТРЭМАЛЬНЫХ 
ЗАБАЎ

Стаўка на сучасныя тэхналогіі

У раёне створана рабочая група 
з супрацоўнікаў РАУС, якая выяўляе 
адміністратыўныя парушэнні, складе 
пратаколы, а калі трэба, то затрымлівае 
злодзеяў. Вартаўнік – гэта чалавек, які 
нешта ахоўвае. Вось і сельгасарганізацыі 
раёна, каб захаваць сваю ўласнасць, 
трымаюць цэлую армію вартаўнікоў: 
на кожнай ферме, складах гаруча-зма-
зачных матэрыялаў, мехдварах і іншых 
аб’ектах вытворчасці. Але, на жаль, 
крадзяжы таварна-матэрыяльных 
каштоўнасцей тут нярэдкасць. Трэба ска-
заць, што надзейнасць работы вартавой 
аховы сельгасарганізацый раёна, стан 
тэхнічнай  умацаванасці аб’ектаў АПК па-
куль далёкі ад ідэальнага.  Супрацоўнікі 
аддзела ўнутраных спраў райвыканкама 

рэгулярна праводзяць  маніторынг ва 
ўсіх калгасах, саўгасах, што знаходзяц-
ца на тэрыторыі раёна.  Вядома, нельга 
ганьбіць дзейнасць усёй службы варта-
вой аховы, бо большасць людзей добра-
сумленна ставяцца да сваіх абавязкаў, ад-
нак выяўленыя нездавальняючыя факты 
вымушаюць біць трывогу. Зафіксаваны 
шэраг выпадкаў, калі ахова адсутнічала 
на працоўным месцы,  здараецца, што 
вартаўнікі спяць у стане алкагольнага 
ап’янення. І ужо зусім дрэнна, калі крад-
зяжы ўчыняюць самі работнікі, якія пра-
цуюць на вытворчых аб’ектах.

Так, шумілінскія міліцыянеры 
затрымалі ў вёсцы Язвіна работніка 
зернесушылкі, які выносіў у мяшку да-
дому 28 кілаграмаў зерня. Складзены 

адміністрацыйны пратакол, зерне вер-
нута гаспадарцы, а мужчыне пагражае 
штраф ад 30 да 50 базавых велічынь. 
Гэта званыя “нясуны”дастаўляюць няма-
ла клопатаў. Змагацца з імі дапамаюць 
свядомыя грамадзяне. На днях з пасёлка 
Светласельскага ў міліцыю паступіў зва-
нок аб тым, што на мясцовай зернесушыл-
цы адна жанчына крадзе зерне. Грамад-
зянку аператыўна затрымалі. Як сведчыць 
аналіз аператыўнай абстаноўкі ў раёне, 
асноўную долю злачынстваў складаюць 
крадзяжы, у тым ліку і на прадпрыемствах 
АПК. Таму прыняцце мер па захаванасці 
маёмасці сельгаспрадпрыемстваў – важ-
ная надзённая задача і вострая неабход-
насць.

Алесь Прыбярэжны.

ДЗЕ ПРАЦУЮЦЬ, ТАМ І КРАДУЦЬ

Нездарма ў народзе 
кажуць, што рака пачына-
ецца з ручая, а п’янства з 
чарачкі. Менавіта так і на-
дарылася ў выпадку тых 
аматараў спіртнога, якія 
трапілі ў поле зроку міліцыі. 
Першы раз выпіў толькі 
піва ў грамадскім месцы, а 
затым праз некаторы час 
ўжо бадзяўся на добрым 
падпітку па вуліцах рай-
цэнтра. Адзін мужчына з 
Шуміліна прыкладна ў та-
кую ж гісторыю і трапіў, 
калі папаўся ў нецвярозым 
выглядзе. Грамадзін усё ж 
заверыў камісію, што непры-
емныя абставіны склаліся 
зусім выпадкова, прычым ён 
амаль тры гады не піў, але 
затым сарваўся. Прынамсі, 
чальцы грамадскага пун-
кта аховы ўжо добра веда-
юць апраўданні нядбайных 
жыхароў раёна, якія не 

могуць кантраляваць свае 
паводзіны. Маўляў, няўдачы 
на рабоце, у сямейным 
жыцці – пасварыўся з жон-
кай і…вырашыў адзначыць 
гэту падзею за бутэлькай з 
сябрамі на прыродзе. Аднак 
затым усё роўна вяртаюцца 
дамоў і ўчыняюць п’яныя 
скандалы ў сям’і. У выніку 
пакутуюць родныя, асабліва 
дзеці. Тады дэбашыраў 
выклікаюць на камісію рай-
выканкама і пачынаюць 
выхоўваць. Вось і на гэта 
раз былі разгледжаны спра-
вы некалькіх мужчын з мя-
стэчка. Яны вызначыліся 
тым, што разгарачаныя ал-
каголем занадта агрэсіўна 
адстойвалі свае правы ў 
сям’і.  Аднак пасля такіх 
разборак застаюцца цяжкія 
ўражанні. Таму каб скан-
далы не давялі да злачын-
ства, з такімі запрошанымі 

дэбашырамі размова ішла 
зусім у іншым тоне: жорстка, 
канкрэтна, з устаноўкай 
тэрмінаў і кантролю за вы-
кананнем. 

Не абыйшлося і 
без адміністрацыйных 
спагнанняў. Мужчына, які 
працаваў ў “Райграсервісе”, 
амаль не піў, але як абавяза-

ная асоба не выплаціў даўгі 
дзяржаве на ўтрыманне 
дзяцей. Вырашыць яго 
справу даручылі аднаму з 
намеснікаў дырэктара прад-
прыемства, як аказалася, у 
нядбайнага працаўніка яшчэ 
і нямала прагулаў. 

На жаль, праблемы 
п’янства і алкагалізма ця-

пре з’яўляюцца вельмі 
актуальнымі.

Дарэчы, пад назіраннем 
нарколагаў у Віцебскай 
вобласці з дыягназам ал-
кагольная залежнасць 
знаходзіцца больш чым 
21 тысяча чалавек, на 
прафілактычным уліку – 
каля 11 тысяч, з іх 1995 – 
непаўналетніх. Негатыўным 
момантам па наркалагічнай 
абстаноўцы ў вобласці 
з’яўляецца рост колькасці 
пацыентаў, якія перанеслі 
алкагольныя псіхозы (535 
чалавек у 2010, 626 — у 2011 
годзе). 

Летась у Віцебскай 
вобласці былі праведзены 
50452 медыцынскія агля-
ды вадзіцеляў, у час якіх 
устаноўлена ўжыванне ал-
каголю ў 6005 выпадках, 
з іх 482 чалавекі кіравалі 
транспартнымі сродкамі 

ў нецвярозым стане 
паўторна. Па віне п’яных 
вадзіцеляў адбылося 85 ДТЗ, 
у якіх 14 чалавек загінулі, 93 
атрымалі раненні рознай 
ступені цяжкасці. 

Згодна з сацыялагічны-мі 
апытаннямі ўзрастае коль-
касць людзей ва ўзросце 
ад 18 да 29 год, якія часта 
ўжываюць моцныя і слабаал-
кагольныя напіткі, піва. Гэта 
вельмі шкодна для маладо-
га арганізма і прыводзіці да 
шматлікіх захворванняў. 

Застаецца высокім уз-
ровень ужывання спіртных 
напіткаў (13,3 літра за 2011 
год у разліку на кожнага 
чалавека).  За 2011 год ад 
атручвання алкаголем у 
вобласці памерла 410 чала-
век.  Факты – упартая рэч. 
Таму лепш папярэдзіць зага-
ну, чым з ёй змагацца.

Алесь Прыбярэжны.

Уборачная кампанія сапраўды стала гарачай не толькі для механізатараў, але і для работнікаў міліцыі. Цяпер ім даводзіца 
працаваць па начам –распачаты рэйдавыя мерапрыемствы па жывёлагадоўчых аб’ектах і іншых месцах захоўвання таварна-
матэрыяльных каштоўнасцей у аграпрамысловым комплексе.

ТУРЫЗМНОВАБУДОЎЛЯ

ЗАКОННАСЦЬ І ПРАВАПАРАДАК

БАРАЦЬБА З П’ЯНСТВАМ І АЛКАГАЛІЗМАМ

На чарговым пасяджэнні грамадскага пункта аховы парадку разглядаліся ўчынкі правапарушальнікаў, якія здарыліся за апошні месяц. Дарос-
лыя мужчыны апраўдваліся за свае непрыстойныя паводзіны перад аўтарытэтнай камісіяй пад кіраўніцтвам намесніка старшыні райвыканкама 
Анатоля Зайцава. 

У МЗС ЛІТВЫ 
ВЫКЛІКАЛІ 
ПАСЛА БЕЛАРУСІ

У ДЭМАКРАТЫЧНЫХ КАНДЫДАТАЎ ЁСЦЬ ШАНЦЫ НА ТОЕ, КАБ ПЕРАМАГЧЫ НА БУДУЧЫХ ВЫБАРАХ І СТАЦЬ ДЭПУТАТАМІ НІЖНЯЙ ПАЛАТЫ БЕЛАРУСКАГА ПАРЛАМЕНТА. 
ТАКОЕ МЕРКАВАННЕ Ў ІНТЭРВ‘Ю СЛУЖБЕ ІНФАРМАЦЫІ «ЕЎРАБЕЛАРУСІ» ВЫКАЗАЎ ЛІДАР РУХУ «ЗА СВАБОДУ» АЛЯКСАНДР МІЛІНКЕВІЧ.

ХТО І ЯК БУДЗЕ ЛІЧЫЦЬ ГАЛАСЫ 
НА ПАРЛАМЕНЦКІХ ВЫБАРАХ?

Па словах намесніка старшыні 
Руху «За Свабоду» Юрася 
Губарэвіча, участковыя камісіі 
з‘яўляюцца асноўным інструментам 
фальсіфікацыі любых выбараў у 
Беларусі.
- Ад таго, якія лічбы выдае старшы-

ня камісіі, залежаць агульныя вынікі. 
На жаль, галасы ў нас не лічаць, і 
практыка мінулых гадоў паказвае, 
што дастаткова толькі ўдзелу двух 
членаў камісіі - старшыні і сакрата-
ра, каб фальсіфікаваць вынікі і ўнесці 
любыя лічбы ў пратакол, - канста-
туе палітык. - Мы аналізавалі склад 
камісій у розных рэгіёнах Беларусі 
на працягу апошніх чатырох вы-
барчых кампаній. Як правіла, ва 
ўчастковыя камісіі ўваходзяць адны 
і тыя ж людзі, прадстаўнікі адных 
і тых жа працоўных калектываў. 
Яны прайшлі поўную селекцыю, 
падбіраліся гадамі. Кожны з іх, ве-
рагодна, даказаў сваю лаяльнасць 
уладзе. А калі ў камісію трапляе 
прадстаўнік апазіцыі, ён пачынае 
задаваць нязручныя пытанні, пачы-
нае сачыць за працэсам і выносіць 
усю гэтую кухню фальсіфікацый на 
публічнае грамадскае абмеркаван-
не. Натуральна, ён перашкаджае 
ў атрыманні патрэбных вынікаў 
выбараў.
Юрась Губарэвіч упэўнены, што 

цяперашнія парламенцкія выбары 
не будуць адрознівацца ў лепшы бок 
ад папярэдніх выбарчых кампаній.
- Улада хоча захаваць гэты 

механізм, які дазваляе кантраля-
ваць выбары. Бо, калі дапусціць у 
камісіі прадстаўнікоў апазіцыі, то 
ўся сістэма пачне развальвацца, - 
лічыць адзін з лідараў Руху «За Сва-

боду».
Палітолаг Аляксандр Класкоўскі 

звязвае вынікі фарміравання 
нізавых камісій з чарговым абва-
стрэннем адносін з Еўрасаюзам.
- Логіка ўлады такая: усё роўна 

па выніках гэтых выбараў до-
брай ацэнкі не будзе, так чаго мы 
будзі старацца, рабіць шырокія 
жэсты. Я думаю, таму і было вы-
рашана фільтраваць больш 
жорстка, чым гэта было падчас 
ранейшых кампаній, - адзначае 
аналітык. - У адной з гутарак у ку-
луарах Мінскага форуму ў 2010 год-
зе я спытаў кіраўніка прэзідэнцкай 
адміністрацыі Уладзіміра Макея, 
чаму не ўключыць апазіцыю ў склад 
камісій? Бо ўсё роўна іх нязначная 
колькасць, і ў аніводной з камісій 
яны не будуць мець перавагі, не 
паўплываюць на рашэнні. Але вы-
разнага адказу я тады не атрымаў. 
Маё асабістае ўражанне, ула-
да перастрахоўваецца і не хоча 
стрэсаў, апублікавання нейкіх не-
прыемных фактаў. Таму што калі 
ў камісію трапляе хоць адзін прын-
цыповы апазіцыянер, уся ціша, 
роўнядзь і божая мілата парушаец-
ца. А калі камісія складаецца з сваіх 
людзей, можна быць упэўненымі, 
што будзе патрэбны канчатковы 
вынік.
Палітолаг падкрэслівае, што 

адсутнасць у складзе камісій 
апазіцыянераў ўзмацняе падазрэнні 
ў несумленнасці выбараў.
- Кіраўнік Цэнтрвыбаркама 

Лідзія Ярмошына пастаянна 
паўтарае, што ў камісіі трапляюць 
апазіцыянеры-скандалісты, якія 
псуюць нервы і ледзь не паралізуюць 

працу. Таму, маўляў, іх не хочуць 
ўключаць у склад камісій. Але, калі 
ёсць парушэнні, спробы цямніць, то, 
натуральна, прадстаўнік апазіцыі 
будзе даводзіць да агульнага ведама 
такія факты. Гэты чалавек не можа 
навязаць сваю пастанову камісіі, 
ён проста глядзіць, бачыць, фіксуе 
і агалошвае. А ў трактоўцы уладаў 
гэта дэструктыўная дзейнасць. 
Атрымліваецца, што за сваю прын-
цыповасць апазіцыя жа і пакутуе. 
Улада ж абцяжарвае падазрэнні, 
што ёсць нешта хаваць, - лічыць 
Аляксандр Класкоўскі.
Па словах палітолага, улада з адна-

го боку зацікаўлена ў легітымацыі 
выбараў, але ў той самы час ужо на 
стадыі фармавання камісій дае пад-
ставу сумнявацца ў справядлівасці 
электаральнай кампаніі.
- Уладзе і хочацца, і колецца. Вядо-

ма, быць ізгоямі непрыемна. Бела-
рускае кіраўніцтва таксама хацела 
б, каб пускалі ў Еўропу, каб можна 
было ездзіць з візітамі, каб руку 
паціскалі, каб, у рэшце рэшт, можна 
было трапіць на Алімпіяду, пака-
тацца на горных лыжах. Але калі на 
адной шалі вагаў нейкія патэнцый-
ныя бонусы, а на іншай - пытанне 
трываласці ўлады, то перавешвае 
другая чара, - падкрэслівае эксперт 
у інтэрв‘ю «Заўтра тваёй краіны». - 
Хоць місіі БДІПЧ АБСЕ запрашаюцца ў 
краіну, нягледзячы на тое, што кож-
ны раз ляцяць камяні іх агарод. Гэта 
нейкі элемент гульні ў дэмакратыю. 
Але ў выніку перавешвае жаданне ўсё 
трымаць пад каўпаком і правесці па 
звыклым жорсткім сцэнары.

Прэс-служба Руху «За свабоду!»

У МНОГІХ ЎЧАСТКОВЫХ ВЫБАРЧЫХ КАМІСІЯХ, ЯКІЯ БУДУЦЬ ЛІЧЫЦЬ ГАЛАСЫ НА ВОСЕНЬСКІХ ВЫБАРАХ У ПАР-
ЛАМЕНТ, ЗНОЎ НЕ ЗНАЙШЛОСЯ МЕСЦА АПАНЕНТАМ УЛАДЫ. З 68.900 ЧАЛАВЕК, ЯКІЯ ЎВАЙШЛІ Ў СКЛАД НАЗВА-
НЫХ КАМІСІЙ, УСЯГО 61 ПРАДСТАЎНІК АПАЗІЦЫЙНЫХ ПАРТЫЙ. ЧАМУ ЎЛАДЫ НЕ ПУСКАЮЦЬ АПАЗІЦЫЯНЕРАЎ 
ВА ЎЧАСТКОВЫЯ КАМІСІІ?

ПАЛАТАЧНАЯ КАМПАНІЯ

Аднаразовую дэвальва-
цыю нацыянальнай валюты 
ў Беларусі праводзілі ўжо 
тры разы. І кожны раз гэ-
тай падзеі папярэднічалі за-
явы кіраўніцтва Нацбанка аб 
тым, што чуткі аб плануемай 
дэвальвацыі - «качка», трыз-
ненне і правакацыя.

Так, у снежні 2008 года, 
намеснік старшыні праўлення 
Нацбанка Павел Калаур заявіў 
газеце «Беларусы і рынак», 
што «пытанне аб 20%-най 
дэвальвацыі рубля нават не 
разглядаецца». Але ўжо 1 
студзеня 2009 года стала вя-
дома, што беларуская валюта 
абвалілася на тыя самыя 20% ...

Перад леташняй травень-
скай дэвальвацыяй, кіраўнік 
Нацбанка Пётр Пракаповіч, 
таксама заяўляў, што чуткі аб 
дэвальвацыі з‘яўляюцца пра-
вакацыяй.

«Перыядычна ўкідваюцца 
інфармацыя пра тое, што 
будзе дэвальвацыя, і гэта ад-
бываецца ці ледзь не кожны 
дзень. Менавіта такім чынам 
і з‘яўляюцца неабгрунтава-
ныя чуткі аб абясцэнення на-
цыянальнай валюты» - казаў 
Пракаповіч у сакавіку 2011.

«Дэвальвацыі нават у 5% у 
нас ніколі не будзе» - кляўся 
тагачасны кіраўнік Нацбанка.

«У нас дастаткова вопыту, 
які мы назапасілі за 15 гадоў, і 
гэты вопыт кажа пра тое, што 
гэта дрэннае рашэнне для 

беларусаў. Раз дрэннае рашэн-
не, мы яго выконваць не буд-
зем» - заяўляў Пётр Пятровіч.

Аднак, ужо 23 мая 2011 года 
пастановай праўлення Нац-
банка курс беларускага рубля 
быў дэвальваваны на 56%

Праз некалькі месяцаў 
намеснік старшыні Нацбанка 
Тарас Надольны заяўляў, што 
«курс у 5000 рублёў матэма-
тычна вывераны і апраўданы 
эканамічна».

«Я мяркую, што па выніках 
тыдня, можа быць, паўтары, 
калі сыдзе спекулятыўны на-
строй у шэрагу суб‘ектаў гаспа-
дарання, курс будзе імкнуцца 
да адзнакі, разлічанай і пац-
верджанай пэўнымі матэма-
тычным разлікамі», - заяўляў 
Надольны ў верасні 2011.

Але ўжо 20 кастрычніка, у 
выніку аб‘яднання двух сесій 
валютных таргоў афіцыйны ру-
бель абясцэніўся яшчэ на 52% 
і курс даляра дасягнуў 8680 
рублёў.

Нагадаем, што сёння Нац-
банк абвясціў трызненнем і 
правакацыяй апублікаваную 
«Беларускім партызанам» 
інфармацыю аб плануемай у 
агляднай будучыні чарговай 
дэвальвацыі беларускага ру-
бля.

Такія абвяржэнні ад Нацбан-
ка палохаюць яшчэ больш, 
чым сама інфармацыя аб пла-
нуемай дэвальвацыі.

«Беларускі партызан».

ДЭЖАВЮ: НАЦБАНК ЗНОЎ 
АБВЯРГАЕ ЧУТКІ АБ ДЭВАЛЬВАЦЫІ 

ДЭМАКРАТЫЧНЫ РУХ

ЁСЦЬ У НАЦЫЯНАЛЬНАГА БАНКА БЕЛАРУСІ СТАРАЯ ТРАДЫ-
ЦЫЯ - ПЕРАД ДЭВАЛЬВАЦЫЯЙ АБВЯРГАЦЬ ЧУТКІ АБ ПЛАНУЕМАЙ 
ДЭВАЛЬВАЦЫІ.

ЧАРГОВАЯ ДЭВАЛЬВАЦЫЯ?

БЕЛАРУСЫ ХОЧУЦЬ ЖЫЦЬ ПА ЕЎРАПЕЙСКІХ СТАНДАРТАХ
Аляксандр Мілінкевіч падаў каля 

трох тысяч подпісаў грамадзян за 
яго вылучэнне кандыдатам у дэпу-
таты і неабходныя для рэгістрацыі 
дакументы ва Уручскую акруговую 
выбарчую камісію Мінска.

Ад самага працэсу зносін з 
патэнцыяльнымі выбаршчыкамі ў 
Аляксандра Мілінкевіча засталіся 
неадназначныя ўражанні: «Дрэн-
на - гэта тое, што краіна ў глыбокай 
дэпрэсіі, людзі незадаволеныя. 
Нават бабуля 89 гадоў падышла 
з простым пытаннем: «Сыночак, 
а ты за што?» Я адказаў, што я - за 
перамены. І яна падпісалася. Усе 
хочуць пераменаў. І старэйшае 
пакаленне, і маладыя людзі. Але 
краіна не верыць у магчымасць 
гэтых пераменаў. Вельмі шкада 
бо, што нашы дзеці з‘язджаюць 
з-за таго, што ў іх тут няма 
перспектыў. Гэта стан ўсеагульнай 
няўпэўненасці, дэпрэсіі вельмі 
прыкметна. І для таго, каб нешта 
мяняць, каб праводзіць рэформы, 

краіна павінна кансалідавацца, 
яна павінна зразумець, што ва ўсіх 
нас ёсць агульная мэта. Пакуль, 
мяркуючы па настроях людзей, я 
не бачу, якім чынам наша грамад-
ства можа пайсці на неабходныя 
рэформы».

Сярод уражанняў ў палітыка 
ёсць і пазітыўныя: «Беларускае 
таварыства сыходзіць ад чор-
на-белых ацэнак сітуацыі. Ра-
ней былі выразныя дзяленні 
з боку ўлады на сваіх і чужых, 
сяброў і ворагаў, правільных і 
няправільных, сумленных і несум-
ленных. Цяпер такога відавочнага 
дзялення няма. Многія людзі за-
думваюцца над тым, што калі не 
будзе вострых дыскусій, калі не 
будзе прадстаўнікоў розных сіл ва 
ўрадзе, у мясцовых органах ула-
ды, то давядзецца жыць у застоі. 
Людзі хочуць, каб плюралізм быў 
не толькі ў грамадстве, але і ва 
ўладных структурах».

У сваёй праграме Аляксандр 

Мілінкевіч робіць акцэнт на 
неабходнасці еўрапеізацыі 
Беларусі. На яго думку, настроі 
ў грамадстве супадаюць з 
перавагамі еўрапейскіх мадэляў 
развіцця: «Калі я кажу, што я 
выступаю за еўрапейскі шлях 
развіцця, вельмі многія пытаюцца, 
што будзе з Расіяй? Мы адказваем, 
што з Расіяй трэба мець адкры-
тыя, добрасуседскія, празрыстыя 
адносіны, але не такія, якія ёсць 
сёння і пастаянна прыводзяць да 
розных эканамічных войнаў. А 
еўрапейскі шлях развіцця для нас 
- гэта ж не ўступленне ў Еўрасаюз 
у агляднай будучыні. Еўрапейскі 
шлях развіцця - гэта рух да 
еўрапейскіх стандартаў. Людзі 
гэта выдатна разумеюць і жада-
юць жыць менавіта па еўрапейскіх 
стандартах - з еўрапейскімі 
заробкамі, з еўрапейскім забес-
пячэннем правоў чалавека, з 
еўрапейскімі магчымасцямі атры-
мання адукацыі. Людзі хочуць 

менавіта гэтага».
«Я гатовы апынуцца і адзіным, і 

ў асяроддзі яшчэ некалькіх дэма-
кратычных дэпутатаў, але думаю, 
што ўлада да гэтага не гатовая, - 
адзначае Аляксандр Мілінкевіч. - 
Улада па-ранейшаму дэманструе, 
што мае намер ўсё трымаць пад 
поўным кантролем. Ніводнага на-
шага прадстаўніка (рэд. – з 52 вы-
лучаных) не ўзялі ў склад участ-
ковых камісій, дзе і вырашаецца 
лёс выбараў. Таму чакаць нечага 
новаегаад гэтых выбараў вельмі 
складана».

Пры гэтым лідэр Руху «За Свабо-
ду» не спяшаецца заяўляць аб не-
пазбежнай перамозе на маючых 
адбыцца выбарах: «Трэба быць да 
ўсяго гатовым. Пасля шматлікіх 
сустрэч з людзьмі я выдатна раз-
умею, што ўлада мае вельмі нізкі 
рэйтынг у насельніцтва. Дастатко-
ва якасныя даследаванні паказалі, 
што ва Уруччы ўлада мае падтрым-
ку ў 17 адсоткаў. Дэмакраты маюць 

некалькі больш - 20-25 працэнтаў. 
Але для таго, каб набраць 50 
адсоткаў, трэба класна папраца-
ваць. Менавіта таму я казаў і кажу, 
што на выбары трэба ісці абавяз-
кова. Некаторыя ў дэмакратычнай 
супольнасці лічаць, што як толькі 
аўтарытарны рэжым сыходзіць, то 
адразу ж фактычна ва ўладу пры-
ходзяць дэмакраты. А гэта зусім не 
так. Нічога аўтаматычна адбывац-
ца не будзе. Трэба заваёўваць сэр-
цы людзей, заваёўваць іх думкі. І 
рабіць гэта можна толькі чарнавы, 
пастаяннай, сур‘ёзнай працай».

Гатовы Аляксандр Мілінкевіч і 
да сітуацыі, калі ўлады свядома 
пойдуць на любыя дзеянні, каб 
не дапусціць яго ў парламент: «У 
гэтым выпадку мы паспрабуем 
даказаць усім у гэтай акрузе і ва 
ўсёй Беларусі, што мы перамаглі 
на самай справе, але нас проста 
пазбавілі гэтай перамогі. Сёння 
шанец у мяне ёсць, і я буду праца-
ваць толькі на перамогу».

ЕЎРАПЕЙСКІЯ СТАСУНКІ 14 жніўня ў 
Міністэрства замежных 

спраў Літвы быў выкліканы па-
сол Беларусі Уладзімір Дражын, 
якому прадставілі пазіцыю ЕС у 
сувязі з рашэннем Аляксандра 
Лукашэнкі адмовіць ў падаўжэнні 
акрэдытацыі пасла Швецыі і ска-
саваць дыпламатычны статус 

іншых супрацоўнікаў амбасады.
Як паведамляе МЗС Літвы, 

Дражына інфармавалі, што пры 
пераглядзе далейшай палітыкі 
ЕС у дачыненні да Беларусі 
будуць улічаныя і дзеянні ад-
носна шведскіх дыпламатаў і 
тэндэнцыі ўнутранай палітыкі 
Беларусі — лёс палітвязняў, 

ход будучых парламенцкіх 
выбараў і становішча грамад-
зянскай супольнасці. У святле 
апошніх падзей ЕС мае намер 
абмяркоўваць далейшае абме-
жаванне палітычных кантактаў з 
Беларуссю.

Прадстаўнікі МЗС адзначылі, 
што Літва, як і ўвесь ЕС, 

зацікаўлена ў захаванні нар-
мальных дыпламатычных 
адносін з Беларуссю і ўмацаванні 
супрацоўніцтва ў рамках прагра-
мы Усходняга партнёрства, аднак 
нармалізацыя адносін залежыць 
ад далейшых дзеянняў Мінска.

delfi.lt 

У адказ на пытанне БелаПАН кіраўнік 
прэс-службы замежнапалітычнага ве-
дамства краіны Андэрс Ёрле заявіў: 

«Пасля кантактаў з нашым па-
сольствам у Мінску магу адназнач-
на сцвярджаць, што ні пасольства, 
ні МЗС Швецыі не ўдзельнічалі ні 
ў падрыхтоўцы, ні ў ажыццяўленні 
палёта са шведскімі грамадзянамі і 
плюшавымі мішкамі на тэрыторыю 
Беларусі».

9 жніўня Аляксандр Лукашэнка 
абвінаваціў шведскую амбасаду ва 

ўдзеле ў падрыхтоўцы палёту: «Калі 
мы пачалі расследаваць (пасол хай 
не круціцца, што ён дэмакратыю ў 
нас абараняе), тыя, хто прыязджалі 
і рыхтавалі парушэнне дзяржаўнай 
мяжы, працавалі разам з пасольствам. 
У нас ёсць гэтаму доказы. Следчыя 
іх прадставілі». «Таму мы яшчэ раз-
бярэмся, якую ролю адыграла бы-
лое шведскае пасольства ў гэтым 
інцыдэнце», — сказаў ён.

БелаПАН. 

ШВЕДСКАЕ МЗС 
АБВЯРГАЕ ЛУКАШЭНКУЧАМУ БЮДЖЭТНІКАМ НЕ 

ПАДНЯЛІ ЗАРПЛАТУ?

Як вядома, Аляксандр Лу-
кашэнка даручаў павысіць 
тарыфную стаўку першага 
разраду, і адпаведна, зар-
плату бюджэтнікам, 1 жніўня 
і ў кастрычніку. Аднак, як 
адзначыў 25 ліпеня намеснік 
міністра фінансаў Максім 
Ермаловіч, «калі адбудзецца 
чарговае павышэнне тарыф-
най стаўкі першага разраду, 
у жніўні або пазней, будзе 
вядома ў бліжэйшыя дні, калі 
будзе прынята рашэнне аб 
тактыцы паводзінаў у частцы 
павышэння тарыфнай стаўкі 
першага разраду. Магчыма, 
пакуль неабходнасці павы-
шаць заработную плату і не 
будзе».

Пры гэтым ён дадаў, што 
калі магчымасці бюджэ-
ту дазволяць, можна будзе 
зрабіць «некалькі больш 
высокае, чым узровень 
інфляцыі, павышэнне тарыф-
най стаўкі першага разраду». 
Намеснік міністра таксама 
нагадаў пра абавязальніцтвы 
Беларусі перад крэдыто-
рам - Антыкрызісным фон-
дам ЕўрАзЭС, у тым ліку па 
зарплаце. «У нас доля за-
работнай платы ў агульных 
выдатках бюджэту павінна 
заставацца на ўзроўні 2011 
года», - сказаў намеснік 
міністра.

Можна было б выказаць 
здагадку, што рашэнне аб 
павышэнні стаўкі першага 
разраду з 1 жніўня будзе пры-
нята ў бліжэйшыя дні заднім 
лікам. Так, напрыклад, ад-

былося з апошнім павышэн-
нем: 1 мая 2012 года тарыф-
ная стаўка першага разраду 
павысілася на 5% (з 200.000 
да 210 тысяч рублёў), але ад-
паведная пастанова Саўміна 
было падпісана 4 траўня.

Аднак на нарадзе па 
пытанню ўдасканалення 
дзейнасці органаў праку-
ратуры 3 жніўня Аляксандр 
Лукашэнка паведаміў, што ў 
Беларусі плануецца павысіць 
заробак работнікаў бюджэт-
най сферы і ваенных з 1 ве-
расня.

«Што тычыцца грашовага 
забеспячэння, мы ўвесь час 
рухаемся ў гэтым кірунку. З 
1 верасня яшчэ ажыццявім 
зрух для вайскоўцаў і 
работнікаў бюджэтнай сфе-
ры. Але толькі ў залежнасці 
ад наяўнасці рэсурсаў. Дру-
каваць грошы нельга », - 
заявіў Лукашэнка.

У цэлым плануецца, што з 
1 верасня сярэдняя заработ-
ная плата па краіне ў бюджэт-
най сферы складзе 3,2 млн. 
рублёў.

У студзені-чэрвені сярэд-
нямесячная налічаная зар-
плата склала 3 млн. 262,6 тыс. 
рублёў (393 даляраў), у тым 
ліку ў чэрвені - 3 млн. 752,1 
тыс. (452).

І ўсё ж, чаму не павялічылі 
тарыфную стаўку першага 
разраду з 1 жніўня?

Эканаміст Аляксандр 
Сінкевіч звярнуў увагу 
на тое, што за апошняе 
дзесяцігоддзе і нават больш 

у Беларусі ўпершыню не 
падвысілі заробак перад 
выбарамі. Ён лічыць, што ў 
які адбыўся адбілася супя-
рэчнасць паміж ліберальным 
крылом ўрада, якое схільна 
праводзіць жорсткую крэ-
дытна-грашовую палітыку, і 
тымі, хто працягвае палітыку 
мінулых гадоў. Як лічыць 
суразмоўца Nаviny.by, 
прыхільнікі нярынкавага 
курсу губляюць свае пазіцыі.

«Можна сказаць, што было 
прынята палавіністае рашэн-
не - памер пенсій павялічылі, 
а заробкі пакінулі на тым 
жа ўзроўні. Ва ўладаў няма 
ўпэўненасці, як мне здаецца, 
што праз месяц-два не да-
вядзецца праводзіць нейкія 
экстранныя мерапрыемствы 
ў сферы крэдытна-грашовай 
палітыкі, - кажа Аляксандр 
Сінкевіч. - Увосень можна ча-
каць 1. Непрыемнасцяў для 
Беларусі ад уступлення Расіі 
ў СГА, не выключаны такса-
ма перагляд энергетычных 
пагадненняў РФ і Беларусі. 
У чыноўнікаў ёсць асцярогі, 
што на эканоміку Беларусі 
можа аказаць негатыўны 
ўплыў і еўрапейскі крызіс ».

Дырэктар Даследчага 
цэнтра ІПМ Аляксандр Чу-
брык выказаў надзею, што 
факт стрымлівання росту за-
работнай платы сведчыць 
«аб ўсведамленні урадам 
негатыўных наступстваў не-
абгрунтаванага павелічэння 
даходаў насельніцтва».

Алена Спасюк.

ПЛАНАВАНАГА ПАВЫШЭННЯ ТАРЫФНАЙ СТАЎКІ ПЕРШАГА РАЗРАДУ З ПРЫХОДАМ 
ЖНІЎНЯ НЕ АДБЫЛОСЯ. БОЛЬШ ЗА ТОЕ, АДКРЫТЫМ ЗАСТАЕЦЦА ПЫТАННЕ, ЦІ 
ПАДНІМУЦЬ ЗАРПЛАТЫ Ў ВЕРАСНІ.

МІНІСТЭРСТВА ЗАМЕЖНЫХ СПРАЎ ШВЕЦЫІ ФАКТЫЧНА АБВЯРГАЕ ЛЮБОЕ 
СВАЁ ДАЧЫНЕННЕ ДА АКЦЫІ З «ДЭСАНТАМ» НА БЕЛАРУСЬ ПЛЮШАВЫХ ЦА-
ЦАК.

САЦЫЯЛЬНАЯ ПРАБЛЕМА
ПЛЮШАВЫ ДЭСАНТ

«Думаю, што маглі б 
знайсці больш дасведчанага 
чалавека ў частцы Беларусі і 
сітуацыі ў Рэспубліцы Бела-
русь. Мы ўважліва зараз вы-
вучаем усе гэтыя пазіцыі і, вя-
дома ж, будзем адпаведным 
чынам рэагаваць », - заявіў 
Лукашэнка на сустрэчы з Сяр-
геем Лаўровым.

Сябра рады праваабарон-
чага цэнтра «Вясна» Таццяна 
Равяка не выключае, што абу-
рэньне беларускага кіраўніка 
выклікаў сам факт таго, што 
Матэа Мекаччи займае пасаду 
старшыні камітэта па правах 
чалавека ПА АБСЕ.

- Выбарчы працэс буд-
зе ацэньвацца ў тым ліку і з 
пункту гледжання сітуацыі 
з правамі чалавека. А сло-

вазлучэнне «правы чалаве-
ка» дзейнічае на кіраўніцтва 
Беларусі, як чырвоная ануча 
на быка. Гэта адна з прычын 
такой негатыўнай рэакцыі, - 
лічыць Таццяна Равяка.

На думку палітолага Ва-
лерыя Карбалевіча, адчува-
ючы падтрымку Расіі і іншых 
дзяржаў СНД, беларускае 
кіраўніцтва спрабуе навязаць 
Захаду сваю волю.

- У АБСЕ ўваходзяць усе 
постсавецкія дзяржавы. Расея 
і Беларусь ужо не першы год 
спрабуюць змяніць палітыку 
гэтай арганізацыі, узмацніць 
свае пазіцыі, навязаць сваю 
парадак дня, - адзначае 
аналітык.

Расійскія дыпламаты не 
раз заяўлялі: гэта няправільна, 

калі АБСЕ на першае месца 
ставіць правы чалавека.

- Масква лічыць, што АБСЕ 
павінна займацца, перш за 
ўсё, бяспекай і эканомікай. Ва-
кол гэтага ідзе даўні канфлікт, - 
нагадвае Валерый Карбалевіч.

На думку палітолага, 
афіцыйны Мінск хацеў бы 
бачыць кіраўніком місіі 
назіральнікаў прадстаўніка 
постсавецкіх дзяржаў: пажа-
дана расіяніна, ці казаха, або 
ўзбека, а ў ідэале - туркменаў.

- Так што тут справа не ў 
персаналіях, а ў тым, што Лу-
кашэнка хацеў бы навязаць 
свае ўмовы АБСЕ, - рэзюмуе 
эксперт.

Генадзь Косараў, 
“Заўтра тваёй краіны”.

ЦІ ЗМОЖА ЛУКАШЭНКА ДЫКТАВАЦЬ 
СВАЕ ЎМОВЫ АБСЭ?
НА СУСТРЭЧЫ З МІНІСТРАМ ЗАМЕЖНЫХ СПРАЎ РАСІІ АЛЯКСАНДР ЛУКАШЭНКА 
ПАДВЕРГНУЎ ПАРЛАМЕНЦКУЮ АСАМБЛЕЮ АБСЕ КРЫТЫЦЫ ЗА ПРЫЗНАЧЭННЕ МА-
ТЭА МЕКАЧЧИ КІРАЎНІКОМ МІСІІ НАЗІРАЛЬНІКАЎ ЗА МАЮЧЫМІ АДБЫЦЦА ВЫБАРАМІ 
Ў БЕЛАРУСІ. ЧЫМ НЕ ДАГАДЗІЎ БЕЛАРУСКАМУ ПРЭЗІДЭНТУ КІРАЎНІК НАЗІРАЛЬНІКАЎ 
АБСЕ, ВЫСВЯТЛЯЕ «ЗАЎТРА ТВАЁЙ КРАІНЫ».

МІЖНАРОДНАЕ НАЗІРАННЕ

Чамусьці здаецца, што кіруючыя 
прадстаўнікі афіцыйнай беларускай 
дэлегацыі на Алімпіядзе ў Лондане, 
нягледзячы на завяршэнне Гульняў, 
аддалі перавагу б на некаторы час 
затрымацца ў брытанскай сталіцы, 
а не вяртацца ў Менск - што назы-
ваецца, пераседзець буру, пакуль 
яна не сцiхне. 

Бо па выніках выступлення на-
шай зборнай у Лондане чыноўнікам 
Міністэрства спорту і Нацыяналь-
нага алімпійскага камітэта трэба 
будзе, мяркуючы па ўсім, вельмі 
сур‘ёзная размова з кіраўніком 
дзяржавы.

На Алімпіядзе ў Лондане белару-
сы заваявалі 12 медалёў: 2 залатыя, 
5 сярэбраных і 5 бронзавых. Шмат 
гэта ці мала для такой краіны як Бе-
ларусь? На гэты конт існуюць роз-
ныя пункты гледжання. Аднак факт 
застаецца фактам - цяперашнія 
Гульні сталі горшымі ў суверэннай 
гісторыі нашай дзяржавы.

Так, на Алімпіядзе 1996 года ў 
Атланце беларускія спартсмены 
заваявалі 15 медалёў (1 залаты, 
6 сярэбраных, 8 бронзавых), на 
Алімпіядзе-2000 у Сіднэі - 17 (3, 3, 
11), на Алімпіядзе-2004 у Афінах 
- 14 (2 , 5, 7), на Алімпіядзе-2008 у 
Пекіне - 19 (4, 5, 10).

Магчыма, цяперашні вынік (які, 
будзем аб‘ектыўныя, не настолькі 
ўжо горш папярэдніх) і «пракаціў» 
б, калі б не разрэкламаваная за-
дача 25 медалёў, пастаўленая не 
кім-небудзь, а самім прэзідэнтам. 
На фоне заяўленых 25 узнагарод, 5 
з якіх павінны былі быць залатымі, 
12 медалёў (дзве з якіх залатыя) і 
сапраўды выглядаюць несалідна.

9 жніўня Аляксандр Лукашэн-
ка, які, нагадаем, з‘яўляецца і 
прэзідэнтам НАК, выказаў незада-
воленасць выступам беларусаў на 
Гульнях: «Мы разам з расейцамі па-
куль правальваем Алімпіяду. Яны, 
вядома, шмат медалёў заваявалі, 
але не столькі, колькі павінны былі. 

І мы таксама «. На думку Лукашэнкі, 
у беларускім спорце хапае праблем 
і недастаткова выкарыстоўваецца 
існуючы патэнцыял, ёсць прэтэнзіі 
і да трэнераў, і да спартсменаў, і да 
арганізатараў. «У нас ёсць і аб‘екты, 
ёсць і магчымасць, і сродкі вылуча-
ныя, але ў грэблі, цяжкай атлетыцы, 
спартыўнай гімнастыцы - мы ўжо 
страцілі гэтыя пазіцыі. Але ж база 
добрая, трэнеры ёсць, чаму не пра-
цуем? »- адзначыў прэзідэнт.

Увогуле, мяркуючы па 
інтанацыях кіраўніка НАК, разбор 
палётаў трэба будзе дэталёвы і 
грунтоўны, а для кагосьці, верагод-
на, ён можа стаць і фатальным.

Тут можна правесці пэўныя 
аналогіі з вясновым выступленнем 
беларускай зборнай на чэмпіянаце 
свету па хакеі. Гэты від спорту 
даўно стаіць асабняком у нашай 
краіне і знаходзіцца пад асаблівым, 
пільнай увагай прэзідэнта. На-
гадаем, перад нашымі хакеістамі 
стаяла задача траплення ў вась-
мёрку, а беларусы занялі толькі 
14-е выніковае месца. Пры гэтым 
з-за гэтак слабага выніку наша ка-
манда апусцілася на 13-ю пазіцыю 
ў сусветным рэйтынгу і страціла 
шанцы прыняць дома алімпійскі 
кваліфікацыйны турнір. У выніку, 
старшыня федэрацыі хакея Яўген 
Ворсін падаў у адстаўку, а памочнік 
прэзідэнта па пытаннях фізічнай 
культуры, спорту і развіцця турыз-
му Ігар Заічкоў ініцыяваў зняцце з 
пасады генеральнага мэнэджара 
зборнай Уладзіміра Сафонава.

Цікава, што выбары новага 
кіраўніка ФХРБ, раней намеча-
ныя на сярэдзіну ліпеня, былі пе-
ранесеныя на «пасля заканчэння 
Алімпійскіх гульняў-2012 у Лонда-
не». Цяпер жа, магчыма, выбіраць 
новага старшыні ФХРБ будзе ўжо 
новае кіраўніцтва спартыўнай 
галіны ...

Аляксандр Ванковіч, 
БЕЛАПАН.

АЛІМПІЯДА Ў ЛОНДАНЕ СТАЛА 
ГОРШАЙ Ў СУВЕРЭННАЙ 
ГІСТОРЫІ БЕЛАРУСІ

СПАРТЫЎНЫ РАКУРС


